
Gondı męndeh ats’uléh la azhíı ǫt’e 
sóondı?
Gondi męndeh ats’uléh la, amıı́ gosęenı̨zhagıhtı-ke, 
edędegha, kıı dúyé dene łıé́ kǫ dene ghǫh gondı kalęe 
ghaılé, gots’ęh duyé chu azhǫ ndeh k’eh dene ghǫh 
ahsąadı ghaılé, gots’ęh dúyé dene ts’ęhk’eh gondı 
gondah kadı ghaılé́, atł’aa dahǫh met’áh amıı́ gohéh 
dzaa agujáa ılé enıdé amıı́ gondah agujáa, gots’ęh  
amıı́ chu gotah aget’ı̨ ́dahǫh gothę́ agondeh chu.Edı̨ 
gondı męndeh ats’uléh ts’edı la,met’ah amıı́ gohéh  
dzaa gujáa, amıı́ gondah agujáa, gots’ęh amıı́ gonanée 
chu gotah agut’ı̨ ́genıdhę edé dúyé ahsıı́ gothę́  
agondeh ghaılée.

Amíı gohéh dzaa nı̨gonıdhe gogha 
edı̨htł’éh nátse kaet’ó
Ehchıdhııh Zaa Ǫkı hono ?ǫ́ǫ̨́ taı ,2015 k’eh gha edı̨ 
azhǫ ndéh ts’ęh k’éh amıı́ gohéh dzaa nı̨gogenı?ǫ sıı́ 
gogha edı̨htł’éh nátse kaęt’ó. Ezhıı́ la amıı́ ehtth’ıahtı 
gogedę sıı́, ezhıı́ edı̨htł’éh nátse go-gondı nezų 
meghǫhıdıh gots’ęh kadulé amıı́ ats’ıt’é ts’ęhk’eh chu 
goghǫhgıhndıh. Ezhıı́ la, met’áh amıı́ gohéh dzaa 
nı̨gonıdhę kadulé nezų meghǫhıdıh. 

Dene goseenízhaı̨htı -ke, daędedhaa 
kádulé gondı ts’ęhk’eh gondagenchu 
sóondı? 
Edį azhǫ ndéh ts’ęhk’eh goseenı̨zhaı̨tı la, met’áh nezų 
ats’ut’ı̨.́ Edı̨ meghą́ą́dé k’eots’ę́ah la, godı̨ goseenıźhaı̨tı 
sıı́,dene gogha godakats’uchu gots’ęh amıı́ gondah 
agujáa chu gozı ́gondah ats’udı, amıı́ chu gondah 
agujáa gots’ęh amıı́ dzaa nı̨gogenı̨?ǫ chu azhǫ kǫ́tah 

dene gondah ats’udı. Kadulé káondıh k’eh agots’eléh.
Dáondıh t’ah kehonıdhıı la, amıı́ dene goseenıźhaı̨tı-
ke edędı gha amıı́ kǫ́tah dzaa nı̨gonı?ǫ, amıı́ mendah 
agujáa ılé enıdé amıı́ gots’adadęndı chu azhǫ nezų 
goghǫhıdıh gha t’áh, duye gondı nagehtsı̨-ke gondı 
nagehtsı̨ ghaı̨lée. Amıı́ goseenıźhaı̨tı -ke, edędı gha, 
amıı́ ts’ęhk’eh dúyé gondı nagehtsı̨ gedı̨ ghą́ą́dé 
ghagot’I gots’ęh , amıı́ dáondıh t’ah dzaa kǫ́tah k’éoah 
gots’ęh gonanée chu dáondıh t’áh ageléh gha chu,  
k’ę́ę́ ageléh gha. Dáondıh t’áh gondı mendeh ats’uléh, 
atł’aa, met’ah : 

•	amıı́ gondah agujáa gots’ęh ahsadúhsı genıdhę ko 
dęgenejıı, meghǫhıdıh gha

•	amıı́ gondah dzaagujáa, gots’ęh dezǫ́ą́ chu gots’ęh 
amıı́ amęgudlaa chu, meghǫhıdıh gha

•	amıı́ amęgudlaa gots’ęh amıı́ genejıı́ t’áh dúyé 
ahsáa gedı, atł’aa dahǫh menats’ıdlaa gots’ęh nejıı́ 
t’áh dúyé ahsáadı gots’ęh

•	amıı́ dene gots’ądagendı ghǫıdıh gha. 

Duyé gondı nagehtsı̨-ke edı̨htłéh 
ts’ęhk’eh gondı nı̨agele síı, edı̨ dene 
goseenízhaı̨htı -ke dáondıh t’áh  
aget’ı̨ sóondı? 
Edı̨ kǫ́tah dzaa k’éots’eah ts’ęhk’eh edı̨htł’éh nátse holıı́ 
sıı́, ezhıı́ gha dáondıh t’ah duyé goseenıźhaı̨tı ts’ęhk’eh 
gondı̨ nahtsı̨-ke gondı nagehtsı̨ ghaı̨lée gedı̨ , edę 
goghą́ą́dę agot’ı̨ ot’é. Amıı́ goseenıźhaı̨tı gots’ęh edęgha 
edı̨htł’éh seléh gots’ęh dáondıh t’áh chu męseenıźhaı̨tı 
chu, edı̨ meghą́ą́dę k’eots’eah gogha ǫt’e.

GONDI MĘNDEH ATS’ULÉH



Kıı́ meghą́ą́dę keots’ıah gha, amıı́ hono ?ǫ́ǫ́ 
łą́hdı̨ı̨ goghą́ą́dę gots’ęh k’ezhıh sıı́, kadúle dene 
goseenıźhaı̨tı -ke, duyé gots’ęhk’eh gondı náhtsı-ke 
gondı nagehtsı̨ ghaıĺée enıdé kádúle gogha sęegogeléh 
gots’ęh, amıı́ dzaa gohéh nı̨gıgenı?ǫ ılé gedı̨ enıdé 
dene goseenıźhaı̨tı gogha godagenchu. Amıı́ gohéh 
dzaa nı̨gogenı?ǫ gots’ęh kıı́ hono ?ǫ́ǫ́ ets’ę́dı̨ı̨ goghą́ą́de 
gots’ęh k’ézhıı sıı́, amıı́ dene goseenıźhaı̨tı gı̨lıı, ezhıı́ 
amıı́ gohéh dzaa nı̨gogenı?ǫ gots’ęh amıı́ gohéh dzaa 
gujáa ehsıı́, dúyé gots’ęhk’éh gondı nagehtsı̨ ghaı̨lée 
enıdé azhǫ gondah kagedı̨ gha.Atł’aa dúyé góhgedı 
enıdé, dene goseenıźhaı̨htı gogha séegoléh gha.

Edı̨ kǫ́tah dzaa nı̨gots’enı?ǫ gha edı̨htł’éh holıı́ nátse 
thelá, kádúle dene goseenıźhaı̨tı zhęet’ah amıı́ 
hono ?ǫ́ǫ́ ets’ę́dı̨ı̨ goghą́ą́dę ılé enıdé amıı́ gondah 
agujáa,atł’aa dene goseenıźhaı̨tı,edędı gha kaa amıı́ 
go?ǫ k’áogedhe -ke dagedı̨ goghą́ą́dę gha got’ı̨. Ezhıı́ 
t’áh kádúle dene goseenıźhagı̨tı-ke, amıı́ gonanée  
dzaa k’eogeah ts’ęhk’eh gotah aget’ı̨, atł’aa daa lá,  
amıı́ goseenıźhaı̨tı ts’ęhk’eh gots’adagendı ,ehtth’ıahtı, 
ılé enıdé amıı́ ehtth’ıahtı sıı́, amıı́ dene dzaa aget’ı̨,  
ılé enıdé amıı́ dene ładéh-ke gots’ęh gonanée amıı́ 
azhǫ ndéh ts’ęhk’eh dene ghǫhgıhndıh chu kádúle 
gogha séegogeléh.

Amıı́ kǫ́tah gohéh nezų agujáa le, gots’ęh amıı́ chu 
gondah agujáa ılé enıdé amıı́ dene ts’ądagendı-ke, 
kadúle duyé gots’ęhk’eh gondı nı̨gı̨ĺe gha enıdé, dene 
goseenıźhaı̨tı , edędı gha ahsıı́ łǫ dęnadah seegoléh 
gha go?ǫ. Azhıı́ metah thelá la:

•	Amíi mek’eh dzaa nı̨gots’enı?ǫ sıı́ nezų mehéh 
eghálats’enda gha gots’ęh nezų chu  
męseenıźhaı̨tı gha.

•	Kǫ́t’ıh azhǫ kǫ́tah ts’ęh dene amıı́ gotah aget’ı̨, 
ezhıı́ t’ah dahsée amıı́ gohéh dzaa nı̨gogenı?ǫ, 
amıı́ gondah agujáa ılé enıdé amıı́ dene 
ts’ądagendı-ke, dahsé́e gogóhthę́ agondéh  
gha sóondı.

•	Ezhı ́edı̨htł’éh nátse met’áh kádúle amıı́ gohéh 
dzaa agujáa, amıı́ gondah agujá́ ılé enıdé amıı́ 
dene ts’ądagendı chu, amıı́ góhnadaǫnehsáh ılé 
enıdé amıı́ k’endaa goghalaęnda gots’ęh.

•	K’endaa lıı́, amıı́ gohéh dzaa nı̨gonıdhę sıı́ 
gots’ąts’endı t’ah kádúle dene kıózee nıts’ıhteh 
gots’ęh amıı́ gondaa agujáa chu gotah aget’ı̨ 
gots’ęh amıı́ dene ts’ądagendı-ke chu ( atł’aa, 
goseenıźhaı̨tı ts’ęhk’eh ehtth’ıahtı-ke, ılé enıdé 
dene k’edagedendı-ke ) káondıh gha dzaa 
k’eots’eah ts’ęhk’eh gedéhtth’ı.

Azhǫ ahsıı́ edı̨htł’éh k’eh dek’etł’éh sıı́ kádúle edı̨ 
dzaa nı̨gots’enı?ǫ gha edı̨htł’éh natsę holıı́ metah 
męgots’ıhah.

Gots’ęhk’eh gondı nı̨gudhah le 
enıdhę̨ enıdé, dáondıh t’ah edęgha 
sęegots’eleh gha sóondı?
Edį dzaa nı̨gots’enı?ǫ gha edı̨htł’éh nátse holıı́ la, 
met’ah thanıe edęgha gondı ts’ęhk’eh sęegots’uléh 
ts’enıdhę enıdé, edı̨ edı̨htł’éh ghą́ą́dę ats’eléh gha:

•	Dene k’edadendı, amıı́ mehéh dzaa gujáa, amıı́ 
mendah agujáa, ılé enıdé amıı́ dene ts’ądadendı, 
edędı gha kıı́ goseenıźhaı̨tı ts’ęhk’eh gondı 
naguhtsı̨ le enedhę enıdé, edı̨htł’éh gots’ę́ nınahá. 
Amıı́ edı̨htł’éh kazhaı̨htı sıı́, dáondıh t’áh ezhıı́ 
denelı̨ ılé enıdé ts’ę́lı̨ -ke mets’ąodıh gha sóondı, 
káondıh t’ah edı̨htł’éh gots’ę́ nı̨ah gha.

•	Gohéh dagujáa ts’ęhk’eh amıı́ dene goseenıźhaı̨htı 
godı̨tth’ę́ę́ sıı́, edędı gha edı̨htł’éh mets’ę́ nı̨ts’ıą. 
Kıı́ k’ála amıı́ goseenıźhaı̨htı mǫots’edıhshǫ le 
enıdé, kádúle dene goseenıźhaı̨htı łıé́, amıı́ gohéh 
eghálaenda sıı́, mets’ę́ edı̨htł’éh nı̨ts’ıah.

•	Dene gok’edadendı-ke, amıı́ mek’ehnıdagots’ę́nı?ǫ, 
gots’ęh amıı́ kıózhıı dene, amıı́ edı̨ dúyé gots’ęhk’eh 
gondı nats’ęhtsı̨ ghaı̨lé enıdé, azhǫ gondah kats’edı 
gha go?ǫ. Ezhı t’áh amıı́ goseenıźhagı̨htı sıı́, 
edędı gha amıı́ gondı nagehtsı̨-ke gondah kagedı̨ 
gha gots’ęh amıı́ chu edı̨htł’éh ts’ęhk’eh gothę́ 
agondeh chu gondah kagedı̨ gha.Atł’aa, amıı́ 
kǫtah ts’ęh gondı nagehtsı̨-ke dáondıh t’áh dúyé 
gondı nagehtsı̨, káondıh enıdé dáondıh t’áh amıı́ 
goseenıźhaı̨tı ts’ęhk’eh nezų keots’edıhshǫ gha 
sóondı ılé enıdé dagondeh gha kıı́ keots’edıhshǫ le. 

•	Kıı́ gondı nagehtsı̨ dúye gotah aget’ı̨ enıdé, kádúle 
amıı́ goseenıźhagı̨htı-ke gogedı̨tth’ę́ę́. Ekúh 
gogedı̨tth’ę́ę́ gha gotah ats’et’I enıdé, amıı́ mehéh 
dzaagujáa, amıı́ mendah agujáa ılé enıdé amıı́ dene 
ts’adadendı gotah aget’ı̨ kádúle dáondıh t’áh ezhıı́ 
denelı̨ enıdé ts’ę́lı̨-ke edęgha edı̨htł’éh gehtsı̨, nezų 
gondah kats’ę́dı. Amıı́ dene gok’edadendı, amıı́ 
mehéh dzaa nı̨gonıdhe, gondı nahtsı̨-ke, ılé enıdé 
amıı́ ezhıı́ edı̨htł’éh gogha nezų le enıdé, kadúle 
zhęts’ęhk’eh kagogendéh. 

Goseenízhaı̨tı enıdé dagot’ı̨́h?
Edį dene goseenıźhaı̨tı ts’ęhk’eh gondı naguhtsı̨ le 
enıdé,ezhıı́ la dáondıh t’áh goseenıźhaı̨tı kıı́ káondıh 
k’ę́ę́ ageh?ı̨ le gots’ęh kádúle thanıe goseenıźhaı̨tı. Amıı́ 
dzaa nı̨gogenı?ǫ, amıı́ gondah agujáa, ılé enıdé amıı́ 
dene ts’ądagendı kadúle edęgha kagogendéh le enıdé 
kádúle dene k’edadendı gots’ęhk’eh kagondéh. Ezhıı́ 
edı̨htł’éh edęgha sęets’ı̨ĺá, kaa ahsıı́ łǫ metah datł’łéh 
ǫt’e ılé enıdé dáondıh t’áh zhęk’ę́ę́ eghálagenda, atł’aa 
kıı́ dahóh sáadedhaa ts’ę́ káondh gha sóondı.

Godı̨ sée k’endah me-gondı egóhts’ıhah gha sóondı?
Nį ılé enıdé dene łıé́ kǫ ahsáa ts’ı̨la enıdé, kaa dene gots’ąndı gulı̨ ot’é. Kaa azhǫ ndeh k’eh gots’ęh góhdlı ndeh 
gok’ezhıı amıı́ gohéh dzáa nı̨onıdhe ts’ęhk’eh dene gogha theda ǫt’e. Ahsıı́ t’áh keoduhshą ılé enıdé ahsıı́ t’áh gots’ę́ 
guhndeh enedhę enıdé kádúle nets’ągendı. Edı̨ amıı́ gohéh dzaa nı̨onıdhe sıı́, kádúle met’ah ełehts’ę́ gots’ę́ndeh t’áh 
gots’ę́gundéh, káondıh enıdé godı̨ netsę́ hǫne dene gots’adı-ke nagedeh nęndah kagedı gha.

http://www.justice.gc.ca/eng/cj-jp/victims-victimes/vsd-rsv/index.html

Kǫt’ıh dene goseenıźhagı̨htı-ke kaa edı̨ dúyé 
gots’ęhk’eh gondı kagelé gha enıdé, atł’aa amıı́ mehéh 
dzaa nı̨gonıdhe, amıı́ męndah agujáa ılé enıdé amıı́ 
dene ts’ądadendı chu gotah at’ı̨,́ káondıh dahóh gothę́ 
agondéh ch’á, kádúle dene goseenıźhaı̨htı godądechu.

Amíı dzáa gohéh nı̨gonıdhe, amíı 
gondah agujáa, gots’ęh gonanée chu 
amíı gotah aget’ı̨́, kǫt’ı̨h dúye goghǫh 
gondı kageah ghaílee enıdé,azhíı t’áh 
dets’ągedı t’ah edęghǫhgı̨hndıh gha.
Edı ́la,amıı́ gohéh dzáa nı̨onıdhę, amıı́ gohéh agujáa 
gots’ęh amıı́ dene ts’ądagendı -ke, edı ́gondı męt’áodęa 
ot’é, kǫ́t’ı̨h dene goseenıźhaı̨htı dúyé gondı gots’ęhk’eh 
nagehtsı̨ ghaı̨lée enıdé, dúyé amıı́ gondı nagehtsı̨-ke 

gozı̨ gondah kadahndı ghaılée gots’ęh amıı́ azhǫ dene 
gondah gondı kagedı̨ sıı́, dúyé gots’ę́ gáhndeh ghaılée. 
Atł’aa amıı́ mehéh dzaa nı̨gonı?ǫ sıı́ dúyé,amıı́ gondı 
nagehtsı̨-ke gots’ę́ edętł’éh ghaılée chu,dahǫh zhęe 
ghą́ą́dę amıı́ gohéh dzaa nı̨onıdhe ıklé enıdé amıı́ 
gondah agujáa keogıh́ah gha.

Dahǫh nǫdée ts’ę́ amıı́ mehéh dzaa nı̨gınıdhę, amıı́ 
mendah agujáa, ılé enıdé amıı́ dene gots’ądagendı 
káondıh -ke,dahǫh nǫdée ts’ę́ gondı ts’ęhk’eh 
godakagedechu gha sóondı. Káondıh enıdé, amıı́ adı̨ 
kádúle dene goseenıźhaı̨htı kahgedı̨ gots’ęh dáondıh 
t’áh gondı gulı̨I ałáh gondah kadahndı̨ gha go?ǫ.

